
LIGJERIMI | SPECIALIZUAR: TIPARE TE LIGJERIMIT
ADMINISTRATIV NE SHQIPE

Anrtikulli i méposhtém ka synimin modest té véré né dukje disa vegori té
pérgjithshme té ligjérimit administrativ né shqgipe. Né kété artikull merret
parasysh ligjérimi administrativ né cilésiné e njé varieteti gjuhésor, gé
karakterizon tekstet me té cilat administrata publike komunikon me rrjetet
jashté institucionit, me qytetarét, me subjekte té tjera publike brenda pér
brenda strukturés apo dhe me veté personelin e administratés. Si shembull
mund té sjellim: qarkoret, certifikatat, formularét e ndryshém pér
vetédeklarim, formularét pér deklarimin e té ardhurave, lajmérimet pér
shpallje konkursi, procesverbalet e policisé e tekste té tjera té késaj natyre, té
cilat studiuesi Xh. Lloshi i ndan né grupime té tjera mé té médha duke veguar
kéto kategori: tekstet ligjore, shkresat, aktet ekonomike-tregtare, formularét (...)".

Ligjérimi administrativ éshté pjesé e ligjérimit té specializuar,
emértim i cili synon té pércaktojé njé lloj ligjérimi, qé pérdoret pér té
komunikuar brenda fushave té vecanta té dijes dhe dallohet nga gjuha e
zakonshme kryesisht pér pérdorimin e njé leksiku té ngushté, gé pérmban
terma pak té pérdorur dhe madje té panjohur pér ata, gé nuk kané njohurité
specifike né njé fushé té caktuar’. Pérdorimet e termave té ndryshém sipas
fushés sé giijes nga e cila vijné, studiuesi shqiptar Agron Duro i quan “kuptime
speciale”.

! Xhevat Lloshi, Stilistika e gjuhés shqipe dhe pragmatika, Albas, Tirang, 2005, f.
203.

2 Né studimet gjuhésore italiane, termi mé i pérzgjedhur pér pérdorim éshté
“ligjérim i specializuar”. Dy autorét (Gualdo-Telve, 2011, f. 17) parapélgejné té
flasin pér ligjérime té specializuara pér dy arsye: “me gjuhé kemi parasysh kodin
komunikativ verbal ekskluziv té species njerézore; ndérsa njé ligjérim mund té
shprehé koncepte edhe népérmijet mjeteve jo verbale (...). Kéto dy linja, verbale
dhe joverbale “mund t& kryqézohen mes tyre dhe t€ bashkohen duke krijuar detaje
qé thjeshtojné kuptimin dhe pérvetésimin e koncepteve”.

2.R. Gualdo, S. Telve, Linguaggi specialistici dell’italiano, Carocci, Roma, 2011,
f. 13.

3.Ed. Istituto Cortivo. Centro Formazione Professionale, Lingua italiana e
linguaggio amministrativo, Padova, 2005, f. 188.

® Agron Duro, Studime gjuhésore. Terminologji, gjuhési kompjuterike, kritiké-
bibliografi, Botimet albanologjike, Tirané, 2012, f. 209.

Komunikimi me ané té ligjérimit té sPeciaIizuar éshté pjesé e
komunikimit té shprehur me gjuhén e zakonshme™ apo té pérditshmérisé, por
jané trajtat formale té ligjérimit té specializuar, qé e largojné kété té fundit nga
gjuha e zakonshme gé pérdorim né komunikimin e pérditshém. Studiuesi
Xhevat Lloshi nyjéton disa kritere -“kérkesa”, qé ligjérimi i specializuar duhet
té pérmbushé:

Cfarédo pérmbajtje gé bie nén véshtrimin e késaj fushe, u nénshtrohet
disa kérkesave, kérkesa e paré éshté gé gjithcka té paraqitet e t€ béhet né emér
té shtetit, nga piképamja e pérgjithshme e interesave té tij dhe jo té ligjéruesit
té vecanté. Shfaget né ményré té theksuar pérpjekja pér té ménjanuar
géndrimet e trajtimet nga ana vetjake, individuale, rrjedhimisht shmanget
shprehja e drejtépérdrejté e ndjenjave dhe reagimeve té ligjéruesit e
vlersimeve vetjake, e ¢do gjéje subjektive °.

Pavarésisht kétyre karakteristikave qé pérshkruan studiuesi Lloshi mé
sipér, dhe gé e béjné ligjérimin e specializuar mé kontekstual, ligjérimi i
pérditshém dhe gjuha e zakonshme gjithmoné e mé shumé po “pushtohen” nga
terminologjia e specializuar. Kjo nuk mund té kalojé pa u véné re, kryesisht né
ato disiplina dhe fusha té dijes, gé mbajné lidhje té ngushta me jetén e
pérditshme. “Jané té shumta ligjérimet e specializuara dhe veti e secilit prej
tyre éshté shpjegimi i dukurive té vecanta: ligjérimi mjekésor pérshkruan
patologji dhe diagnoza, ligjérimi shkencor pérshkruan dukurité natyrore,
biologjike e késhtu me radhé. Cdo shkencég, ¢do disipliné ka ligjérimin e vet
specialistik, funksioni i té cilit éshté lehtésimi i komunikimit mes individéve
qé jané & interesuar pér té njéjtat dukuri™®,

Tipare té pérgjithshme

Italo Calvino, shkrimtar italian e ka pérkufizuar si “antigjuhé&, qesharake
dhe burokratishte artificiale” ligjérimin administrativ dhe ndér té€ tjera i ka
méshuar njé cilésie t€ saj, q€ ai e quan “terrori semantik”. Sipas Calvino-S,
“terrori semantik” ka té bé&jé me ménjanimin e ¢do fjale, qé né vetvete mbart
njé domethénie té qarté, pér té pérdorur né vend té tyre terma, té cilét nuk jané
pjesé e pérdorimit té pérditshém dhe pjesé e atij bagazhi qé ne pérdorim pér té
pérshkruar até ¢ka ndodh ¢do dité né jetén toné.

* Togfjaléshi gjuhé e zakonshme ndahet nga togfjaléshi ligjérim i vecanté apo
ligjérim i specializuar, sepse ky i fundit merr pérsipér té pérshkruajé vetém
argumentin e disiplinés gé do té trajtojé dhe nuk é&shté gjithépérfshirése pér veté
termat dhe dhe argumentet gé pérmban.

> Xhevat Lloshi, Stilistika e gjuhés shqipe dhe pragmatika, . 204.

® Lingua italiana e linguaggio administrativo, Ed.Istituto Cortivo. Centro
Formazione Professionale, Padova, 2005, f. 188.

Ky ligjérim, ndryshe nga ligjérimet e tjera té specializuara ka njé
bérthamé té kufizuar teknicizmash. Pér kété arsye disa studiues dyshojné nése
ai mund té jeté me té drejta té plota pjesé e ligjérimeve specialistike. Kéta
studies i méshojné mendimit, se karakteristikat e tij jané mé shumé sektoriale
sesa specialistike.” Disa studiues té tjeré e konsiderojné ligjérimin
administrativ si njé gjuhé hibride, qé pérmbledh elementé leksikoré té
burimeve té ndryshme. Megjithaté, nuk ka dyshime gé ligjérimi administrativ
ndérvepron shumé me ligjérime té tjera, g& mirénjihen si miréfilli té
specializuara, njé ndér té cilét ligjérimi juridik. Edhe né kété artikull e shqyrtoj
ligjérimin administrativ si pjesé e ligjérimit té specializuar, falé edhe
shkémbimeve té shpeshta me ligjérime té tjera té sé njéjtés natyré, si né rastin
kur, pér té pérballuar argumente tekniko-shkencore, apo konkretisht tekste
administrativo-juridike, pérdoren “termat tekniké té ligjérimeve specialistike
pérkatése, né vend gé té perifrazohet gjuha e zakonshme™®.

Pér shkak té pérzierjes sé ligjérimeve té ndryshme teknike, me prani mé
té spikatur té sektorit juridik, heterogjeniteti éshté njé tipar i dallueshém i
ligjérimit administrativ, né t€ cilin njé “bashkési termash specialistiké me
prejardhje t€ ndryshme, shartohet né njé terren fjalésh dhe shprehish, gé
thjesht i quajmé burokratike’ dhe nuk kané té b&jné me vecorité e
specializuara té pérmbajtjeve”.lo

Ky pohim gjen mbéshtetje né faktin se ligjérimi administrativ, ndonése
e pérmbledh e njéjta “cati”, ndryshon sipas nevojave té pérdorimit. Késhtu
ndryshon ligjérimi i pérdorur né njé zyré finance, nga ligjérimi i pérdorur né
njé zyré urbanistike. Po sjellim mé poshté njé shembull t&€ njé dokumenti
financiar publikuar nga Qendra e Publikimeve Zyrtare.

(...)Pér té rritur siguriné e té dhénave kontabél institucioni me Urdhér
Shpenzimi nr. 99, daté 23.09.2009 ka paguar 150,000 leké pér riparim
software programi “ALPHA”, ndérsa me Urdhér Shpenzimi nr. 80, daté
05.07.2010 ka paguar 60,000 leké pér instalimin e programit “ALPHA”,
program i cili ka filluar té funksionojé né vitin 2011.

Té gjitha veprimet regjistronen né librat kontabél né ményré
sistematike dhe kronologjike t¢ marra nga dokumentet bazé. Dokumentet

" Sobrero (1993, p. 237) si Ainis pérkrah idené se né rastin e ligjérimit
administrativ béhet fjalé pér njé gjuhé sektoriale jo specialistike, megénése
pérdoret pér té pérballuar argumente té ndryshém.

® M. Viale, Studi e ricerche sul linguaggio amministrativo, Cleup, Padova, 2008,
f. 54.

° Autori sqaron se me termin “burokratik” identifikohen zyrat sipas rendit
hierarkik, gé sipas procedurave t& vecanta pérmbushin detyrat e administratés
publike.

1R, Gualdo, S. Telve, Lingua italiana e linguggio amministrativo, f. 6.

justifikuese pér kryerjen e veprimeve ekonomike, jané plotésuar konformé
dispozitave ligjore né fugi.

Pér vitet 2008, 2009 dhe 2010 bilanci éshté pérpiluar dhe dérguar né
Degén e Thesarit Tirané dhe né Ministriné e Drejtésisé brenda afatit ligjor

.M.

Marrésit e teksteve administrative pérbéjné njé grup té padallueshém, gé
shpesh pérputhet me gjithésiné e popullatés, pasi veprimtaria e administratés
publike pérfshin drejtpérsédrejti jetén e té gjithé anétaréve té njé shteti. Gjuha
e pérdorur pér hartimin e teksteve pér llogari t€ administratés publike, ose nga
administrata publike veté, i drejtohet té gjithé atyre, gé gjenden brenda
territorit kombétar pavarésisht nga niveli i shkollimit, nga aftésité gjuhésore
dhe nga njohjet e tyre jashtégjuhésore.

Pavarésisht nevojés pér njé tekst sa mé té kuptueshém nga ana e
marrésit, ligjérimi administrativ paraget njé strukturé té€ ngurtésuar dhe té
paracaktuar, gjé gé shpeshheré démton organizimin funksional té tekstit dhe té
kuptueshmérisé sé tij. Mungesa e kuptueshmérisé né njé tekst administrativ
ndikon né rezultatin dhe né efektshmériné e tekstit normativ. Jo rrallg, kur
formulohen udhézimet pér aplikimin e njé ligji, pra kur kalohet nga ligjérimi
legjislativ né até administrativ synohet t€ mbahet po i njéjti model organizimi i
teksteve juridike.

Ndérkohé, gé pér hir t& publikut e mira do té ishte qé tekstet té
organizoheshin sa mé thjesht. Nevojés pér thjeshtim té teksteve administrative,
Italia i éshté pérgjigjur q€ nga viti *90 me ngritjen e njé komisioni t&€ posacém
specialistésh pér thjeshtimin e gjuhés sé teksteve administrativé, proces ky qé
vazhdon dhe sot e késaj dite.

Né Fjalorin Dizionario di stile e scrittura autorét paragesin njé model
organizimi, i cili vérehet né shumicén e teksteve administrativé, ku zérat
Kryesoré sipas réndésisé sé formulimit jané:

e Dérguesi
e Motivimi
e Dispozita

Megjithaté, autorét pas studimeve pér thjeshtimin e komunikimit
népérmjet ligjérimit administrativ né té miré té marrésit t€ mesazhit,
propozojné njé rend tjetér té radhitjes sé zérave, i cili do ta bénte mé té i
natyrshém tekstin dhe pérftimin e tij:

e Dispozita: rregullat dhe ligji né fjalé, né té cilat mbéshtetet akti;
e Dérguesi: autoriteti qé I&shon aktin;
e Motivimi'% rrethanat dhe vlerésimi gé kané nxitur aktin.

11

www.qpz.gov.al

Njé modifikim né kété drejtim do té gartésonte dhe thjeshtonte natyrén e
tekstit administrativ duke favorizuar efektshmériné e tij.

Véshtirésia pér t& komunikuar népérmjet njé dokumenti éshté e lidhur
drejtépérdrejté me shkruesin e tekstit administrativ dhe me disa arsye té
brendshme té nxitura nga disa nevoja, sikurse éshté ajo pér té kryer sé pari njé
detyrim. Kétu del né dukje formaliteti*®, njé nga Kkatér karakteristikat e
ligjérimit administrativ, qé Fioritto citon né Manuale di Stile.

Ndérkohé qgé burokrati harton apo redakton dokumentet, ka shumé gjasa
gé ai té keté parasysh tekstin si produkt, mé shumé se sa marrésin e tij. Ky
kujdes ndaj ligjshmérisé formale té aktit, nuk shkon paralelisht me
efektshmériné né komunikimin e mesazhit gé tekstet pérmbajné. Kétu ndodh
shképutja mes dérguesit dhe marrésit dhe pér ta shprehur me fjalét e studiuesit
Raso, “shumé népunés publiké€ e humbasin perceptimin se njé tekst shkruhet
pér t’u lexuar” (Raso, 1999-2000, p. 243). Pjesa mé e madhe e shkrimeve té
prodhuara nga administrata publike mund té futen né até kategori, qé duke
perifrazuar Armbruster-in, mund té cilésohen si té hartuara pa marré parasysh
lexuesin, pa ndérmarré asnjé pérpjekje pér té lehtésuar pérpjekjet njohése gé
lexuesi duhet té kryejé.

Pérsa i pérket organizimit té diskursit né ligjérimin administrativ, veté
funksionarét e administratés publike shqiptare kané listuar disa kritere pér
hartimin e teksteve administrative, gé synojné komunikimin e drejtpérdrejté
me publikun. Ja disa udhézime gé gjenden né njé trup dokumenti udhézues té
administratés pér veté punonjésit e saj, pérsa i pérket kritereve té hartimit té
kétyre teksteve:

o teksti i shkruar té jeté i kapshém pér syrin — té ofrohet njé tekst i
thjeshté gé lexohet shpejt, nuk duhet detyruar pérdoruesi té lexoje paragrafé

12 M. Beltramo, M.T. Nesci, Dizionario di stile e scrittura, Zanichelli, Bologna,
2011, f. 544,

3 Formaliteti éshté njé ndér katér vecorité e ligjérimit publik, gé Fioritto citon né
Manuale di stile (1997, f. 69). Formaliteti ka té béjé me standartet formale dhe
gjuhésore té teksteve administrative, edhe pér shkak té vlerés sé tyre juridike.
Pérvec formalitetit, Fioritto citon edhe kompleksitetin, pagartésiné dhe
cirkularitetin. Kompleksiteti gjuhésor i pérgjigjet nevojés, qé ligjérimi
administrativ _ka pér té pasqyruar né ményré té detajuar kompleksitetin
jashtégjuhésor gé kéto tekste duhet t&¢ mbulojné. Paqgartésia éshté e lidhur me
gjuhén “hijerénd€” té ligjeve, qé entet publike duhet t€ pérshtasin pér qytetarét.
Circulariteti ka té béjé me marrésin e ndérmjetém, si¢ éshté drejtuesi, i cili firmos
pérpara se teksti t’i drejtohet publikut. Manuale di stile (Fioritto, 1997, p. 69).

té gjate por duhet pérdorur dhe link gé informacioni té pérshkallézohet né
fage té tjera web;

e pérdorimi i gjuhés sé pastér — té mos pérdoret gjuhé zhargon apo
gjuhé burokratike, pasi pérgjithésisht pérdoruesit nuk e pélgejné ose mund té
mos e kapin kuptimin.

e Aksesueshmeria: Shpesh dokumentet PDF nuk jané shume té
pérshtatshém pér lexuesit online nése ata nuk kane té instaluar programin
lexues né versionin e duhur. Nése ofrohet dokument né version PDF atéheré
duhet dhéne edhe lidhja pér shkarkim/instalim té versioni e fundit t& programit
lexues.

e Eshté shume e réndésishme gé té ndigen rregullat e méposhtme pérsa i
pérket si anés gjuhésore té pastér, morfologjike apo sintaksore, por edhe
formatimit té tekstit pér njé paragitje sa mé té mire ne ekran.

e Te pérdoret gjuhe letrare, dhe njé drejtshkrim i sakte. t&¢ shmangen
akronimet, zhargoni, dhe fjalét komplekse.

Pérmbajtja nuk duhet té keté materiale gé mund té konsiderohen fyese.
Pérdorimi korrekt i pikézimit.

Té sigurohet njé pérdorim korrekt i fjaléve.

Gramatika, teksti duhet té jeté konciz dhe i thjeshté,

Paragitja e tekstit: pérfshirja e listave dhe pikave aty ku éshté e
pérshtatshme.

e Teksti i vendosur me drejtim majtas.

¢ Faqosja e informacionit duhet té behet duke pasur parasysh ge lexuesi
duhet té gjej informacion té mjaftueshém pér té kuptuar cfaré i ofrohet(...)™.

Kéto jané disa kritere vértet€ pér t'u lavdéruar, por té€ cilat nuk
pérndigen nga hartuesit né té gjitha rastet ndaj, ndodh shpesh qgé tekstet
administrative té jené pak bashképunuese, né kuptimin gé nuk bashképunojné
me marrésit e teksteve pér géllimin e pérbashkét: pérmbushjen e géllimeve té
komunikimit.

Aktet administrative shpesh jané té mveshura me forcé pragmatike té
vecanté apo sic mund té quhet ndryshe: detyrimi i pérmbushjes apo
pérkryerjes. Tekstet duhet té kené fuginé té ndikojné konkretisht mbi realitetin
dhe té ushtrojné detyrime dhe té drejta. Kjo fugi e veganté i imponon ngurtési
gjuhés me t€ cilén shprehen, pér két€ arsye Sabatini e ciléson “shumé
kufizuese” gjuhén e teksteve administrative. Diskursi éshté shumé i ngurté,
mundésia pér interpretim éshté shumé e pakét, po ashtu edhe mundésia pér té
béré zgjedhje stilistikore. Qé&llimi kryesor i teksteve administrative éshté

¥ www.gpz.gov.al. Disa gabime t& pranishme né tekstin e cituar i atribuohen

origjinalit, njé ndér té cilat: mungesa e é-sé né fund apo né trup té fjalés.

njékuptimésia: kéto tekste duhet té kuptohen nga té gjithé né té njéjtén ményré
mé té cilén dérguesi i ka pércjellé. Domosdoshméria pér njékuptimési ka té
béjé me géllimet komunikuese t& dérguesit dhe né ményré gé té garantohet
paprekshméria e géllimit komunikues lind nevoja qé hartuesi i teksteve
administrative té shprehet me njé gjuhé té sakté deri né ngurtési.

Tipare gjuhésore té pérgjithshme

Leksiku: u pérmend mé sipér fakti se gjuha e burokracisé nuk ka njé
leksik t& vetin t€ specializuar, por “ushqgehet” né€ burimin e ligjérimeve té tjera
specialistike, ku ndér mé ndikuesit éshté ligjérimi juridik. Duket e arsyeshme
té vihen né dukje disa prej trajtave, gé karakterizojné ligjérimin administrativ
dhe pér ilustrim jané marré pasur parasysh tekstet e prodhuara nga
administrata joné publike:

e Emra me prapashtesén —esé, t& formuar nga tema foljesh té
zgjedhimit té paré. Kéto jané emra gé tregojné puné ose procese: shkresé,
urdhéresg, shtesé, dérgeseé;

e Emra veprimi té¢ formuar prej foljesh, me prapashtesén —im,
formatim, mandatim, dorézim, vendim, auditim, likuidim, inventarizim,
prokurim, negocim, zbatim, miratim, rekomandim, zbatim, implementim.
Megenése kéto jané dhe mé té shumtit éshté preferuar, gé prania e disa prej
tyre té ilustrohet me tekstin pérkatés nga tekste administrative né shqip:

shembull 1: Nga auditimi rezultoi se, pér inventarizimin e kryer pér vitin
2008, 2009 dhe 2010, tek fletét e inventarit nuk éshté pasgyruar krahasimi i
gjendjes kontabél me gjendjen fizike né sasi, gmim dhe vler€ (...);

shembull 2: Negocimi pa shpallje paraprake té njoftimit té kontratés éshté i
gabuar, pasi nuk plotéson asnjé nga kushtet e nenit 33, té ligjit nr. 9643, daté
20.11.2006 “Pér prokurimin publik” (...);

shembull 3: Nga auditimi rezultoi se, nga 11 rekomandime té Iéna gjithsej,
nuk jané zbatuar 6 rekomandime, jané zbatuar plotésisht 4, dhe 1 éshté zbatuar
pjesérisht, trajtuar né ményré té detajuar né aneksin C — Zbatimi i
rekomandimeve té méparshme, faget 66-72 té Raportit té Auditimit.”®

e Mbiemra me prapashtesén —al me ndikim té térthorté nga anglishtja
né italisht, nga italishtja né shqipe. Né italisht kéto mbiemra kané hyré falé
ndikimit t& anglishtes, megénése e tillé formé morfologjike éshté shumé
prodhimtare. Né shqipe kéto klasifikohen si mbiemra me kuptim pérkatésor, té

15

www.qpz.gov.al

formuar nga tema emérore me prapashtesat -al'®. Né tekstet administrative

vérehet pérdorimi i shpeshté i mbiemrave t€ méposhtém: konfidencial,
disckrecional, referencial, komercial, referencial;

e Grupe fjalésh, né gjuhé té huaj ose me element dygjuhésh: akses i
gjeré, konfidencialitet i larté, sistemi i navigimit, thjeshtési né dizajn, linget e
vijueshmérisé, aplikimi i rezolucionit, démtimi i konfidencialitetit, identitet
vizual i vendosur, politika e privacisé, politiké adeguate, kooperim multilateral
dhe bilateral;

e Grupe té géndrueshme fjalésh té paraprira nga shprehje lidhézore
dhe parafjalore: né pérputhje me ligjin, sipas ligjit né fugi, né mbéshtetje té
ligjit, me vendim t& KM, pér zbatimin e rregullores, né kundérshtim me ligjin
nr...., pér efekt té..., sipas dispozitave ligjore... né favor té subjektit X...;

e Fjalé té huaja gé kané hyré né ményré té géndrueshme né shqgipen
buroratike dhe jo vetém: franchising, part-time, task-force, workshop. Edhe
pse mjaft konservativ né vetvete si ligjérim, vitet e fundit — pér shkak té
zhvillimeve demokratike dhe hapjes sé Shqipérisé fage botés — éshté
pérshkuar nga terma anglezé, té cilét pérdoren né t€ shumtén e rasteve si
huazime té plota té papérshtatura: action plan, brand, feedback, know how,
target.

Ndonjéheré huazimet e késaj natyre jané ndihmése, kur shérbejné pér té
mbuluar njé mungesé leksikore né gjuhén shqgipe si né rastin e termit
franchising, gé shérben pér té emértuar njé lloj té vecanté kontrate, e cila nuk
mund té emértohet ndryshe né shqipe. Né raste té tjera, pérdorimi pa Kriter i
kétyre huazimeve, nuk éshté vecse njé shenjé dembelie gjuhésore apo njé
déshiré e pa justifikuar pér té pérdorur fjalén e huaj né vend té asaj shqipe. Pér
shembull, nuk ka arsye pér té pérdorur part-time, task force apo workshop, kur
né shqip jané té gatshme fjalét: me kohé té pjesshme, grup pune, seminar.

e Latinizma: shprehje latine gé vijné nga fusha e sé drejtés dhe mé té
zakonshmet jané: pro capite, de iure, de facto, par condicio, etj.

o Leksiku i burokracisé: shprehje gé pérdoren vetém né ligjérimin
specialistik, konkretisht né ligjérimin administrativ: i nénshkruari, deklaruesi, i
poshtéshénuari, trajtimi i té dhénave personale, mbrojtja e té dhénave
personale, vetédeklaruesi, marrési i vetédeklarimit, subjekti i autorizuar.

e Formulat pérshéndetése hapése ose / dhe pérmbyllése té letrave,
shprehje nderimi dhe mirésjelljeje: nuk jané shumé té gjendura jashté
ambientit burokratik. Ato i detyrohen shkallés sé larté té formalitetit té gjuhés
administrative: vjen ndér mend shkronja e madhe tek formula Zotéria Juaj /
Shkélgesia e Tij; Me respekt, i Juaji, Né mirébesim, Nderimet e mia /tona.

1% Gramatika e gjuhés shqipe, Akademia e Shkencave e Repubikés sé Shqipérise.
Instituti i Gjuhésisé dhe Letérsisé. Tirang, 1996, f. 191.

e Sigla, dhe shkurtime: Istitucionet: Instat (Instituti i Statistikave);
KKRT (Késhilli Kombétar i Radios dhe Televizionit), KLD (Késhilli i Larté i
Drejtésisé). “Nuk kérkohet n€ kété stil ngjeshja dhe shpejtésia pér dhénien e
informacionit, po pérkundrazi paragitja sa mé e périmtuar e objekteve,
pjeséve, marrédhénieve, rrethanave. Térésia e kétyre vecorive ¢con né ményré
té pashmangshme né tepriné e léndés gjuhésore kundrejt paraqgitjes asnjanése
té po asaj Iénde. Si kundérpeshé ka lindur prirja pér ta lehtésuar tekstin, duke
iu drejtuar shkurtesave dhe disa klisheve konvencionale”™"’.

Stili

Eshté e lehté té provohet, se ligjérimi burokratik nuk éshté njé model
elegance stilistike. Pér kété arsye, jo pak heré edhe éshté sulmuar nga
kultivuesit e gjuhés sé miré. Kjo ndodh, sepse ligjérimi administrativ ka si
géllim té pérmbushé anén funksionale, duke ménjanuar até estetike. Kujtojmé
kétu sérish formalitetin pér té cilin flet Fioritto. Nése pohojmé se ligjérimi
administrativ  pérndjek disa kritere g€ mundésojné pérmbushjen e
komunikimit, hiri i té shprehurit bukur mbetet jashté kétyre kritereve.

Gjuha e teksteve normative dallohet pér njé ton urdhérues, i cili mund té
jeté i efektshém pér té nénvizuar karakterin kushtézues té parashkrimeve sipas
formulave: “€shté i lutur té paraqitet... brenda datés... dhe jo pértej...”, “€shté i
detyruar té pérmbushé detyrimet ligjore”; “nuk lejohet té publikohet né faget
geveritare publikimi i informacioneve konfidencial€ apo t& Klasifikuara...”.

Pér hir té pérmbushjes sé géllimeve praktike, nga ana sintaksore
ligjérimi burokratik karakterizohet nga fjali té gjata dhe té ndérlikuara, ku bien
mé sé shumti né sy emérzimi, pjesorja, ndértimet me trajta jovetore té foljeve,
trajtat e pashtjelluara té foljeve (paskajore, pércjellore). Lloshi véren se né
ligjérimin administrativ “synohet pér thénie té plota, me paraqitje objektive,
pa emocionalitet e shprehési, té sistematizuara e té njétrajtshme, qé kérkojné té
parashikojné té gjitha anét, té ngjeshin né njé vend rrethanat, né marrédhéniet
e tyre logjike dhe me pérfundimin ose parashkrimin pérkatés®.

Né dritén e kétyre parashtrimeve né fjalorin Dizionario di stile e
scrittura, sa i pérket ligjérimit administrativ autorét késhillojné:

Pér njé kuptueshméri mé té larté do té ishte miré té “hollohej” ndértimi
i fjalive: duke ndaré fjalité e gjata né disa fjali mé té shkurtra duke reduktuar

7 Xh. Lloshi, Stilistika e gjuhés shqipe dhe pragmatika, f. 209.
8 Edhe kur kéto formula kané karakter késhillues, nxités, apo lutés, duhet té
mbahet gjithmoné parasysh géllimi urdhérues i tyre, pér shkak té karakterit
kushtézues (vinkolant) té teksteve administrative. E gjithé kjo duhet té shérbejé
pér ta véné qytetarin para pérgjegjésisé sé pérmbushjes sé detyrimit né fjalé. Jo
gjithmoné jané té efektshme, né disa raste mund edhe t& mos arrijné té bindin apo
té sqarojné marrésin pér nevojén e pérmbushjes sé detyrimeve.
19 %h. Lloshi, Stilistika e gjuhés shqipe dhe pragmatika, f. 201.

késhtu nénrenditjen (...). Duhet té mbahet nén kontroll pjesorja dhe emérzimet
dhe aty ku té jeté e mundur duhet té preferohet forma vetore né vend té formés
jovetore. Forma vetore, pérvecse hollon tekstin afron autorin e mesazhit me
marrésin (destinatarin) dhe komunikimi béhet mé i drejté dhe i efektshém. Né
fund, né rastin e teksteve rregulluese, pér té shmangur dyshime né lidhje me
interpretimin duhet té pérdoren forma pérshkruese té drejtpérdrejta®.

Pérmbyllje

Ligjérimi administrativ konsiderohet nga studiuesit si “piké takimi mes
fushave té ndryshme té dijes, gé& qéndron ndérmjet mes praktikave
profesionale dhe nevojave kérkimore. Krygézohet me gjuhésiné dhe
komunikimin. Eshté gjithsesi njé sektor ndérdisiplinor qé ka béré bashké
pérpjekjet e gjuhétaréve, juristéve dhe ekspertéve t& komunikimit”.?*

Vémendja pér pasqyrimin e ligjérimeve té vecanta dhe né rastin konkret
ligjérimit administrativ, pérligjet nga nevoja pér té paragitur konturet e njé
“universi” qé pér shumé kohé ishte toké e huaj e ndaluar pér njerézit e
zakonshém. Ndodhia e ndryshimeve demokratike, né kéto dy dekada ka
ndryshuar dhe strukturén burokratike shqgiptare. Nga modeli hierarkik lart-
poshté, bazuar né njé ndarje té garté mes shtetit dhe qytetaréve, éshté kaluar né
at€ qé Pellegrino quan “model tripérmasor, polet e té cilit jané politika,
publiku dhe administrata publike?.

Pellegrino shpjegon se pér nga mundésité té tre kéto pole duhej té ishin
té barasvlershém dhe se “funksioni i administratés publike &shté t&€ mundésojé
komunikimin mes politikés dhe publikut né njé kontekst pjesémarrjeje té
barabarté™®. Qartésia e teksteve administrative pércakton né njé shkallg té
larté edhe mundésingé pér pjesémarrje dhe vendimmarrje qytetare.

Pér veté karakteristikat e tij (leksik i véshtiré dhe me shpeshtési té ulét
pérdorimi jashté fushés sé interesit, kompleksitet sintaksor) gjuha burokratike
rrezikon té keté njé kuptueshméri té ulét a gjithsesi pérftim té ndryshém nga
shtresa t& ndryshme. Kjo ndjehet sidomos kur komunikimi kalon kufijté e
institucionit (pra kur kérkohet komunikimi me gytetarin). Pérmbajtjet shpesh i
pérgjigjen mé shumé g€llimit t€ pércjelljes s€ mesazhit dhe “larjes sé€ duarve”
me njé detyrim, sesa géllimit pér ta véné marrésin né njé lidhje simetrike.

Ajo ¢’ka vérehet éshté se pér hir t& efektshmérisé né komunikim brenda
gjuhés shqgipe duhet té bashkéndahet leksiku i vecanté i kontekstit té vecanté
gé kemi pérshkruar mé sipér. Por né té vérteté kjo nuk éshté gjithmoné e
mundur dhe jo pér té gjitha grupet e shogérisé. Jo gjithmoné, administrata

20 M. Beltramo, M. T. Nesci, Dizionario di stile e scrittura, f. 543.

2L M. Viale, Studi e ricerche sul linguaggio amministrativo, f. 12.

22 F. Pellegrino, 1l tempo della scrittura, “Guida agli Enti Locali”, 2002, f. 60.
2 F. Pellegrino, Po aty, f. 60.

publike arrin té komunikojé me efektshméri me publikun e saj, pér shkak se
sikurse u tha mé sipér ky éshté i ndryshém.

Né vende té ndryshme (né Zvicér e né Italiné e afért) éshté ndjeré
nevoja t’i pérgjigien publikut me njé thjeshtézim t€ ligj€rimit publik.
Promovimi i disa nismave né Itali kané dhéné si rezultat Codice di stile, i cili i
paparin Manuale di stile, dy puné kéto qé i drejtohen administratés publike
“duke véné né dukje ngé seri kriteresh t€ pérgjithshme udhézuese pér
thjeshtimin e teksteve”®. Té dy kéto punime propozojné disa nivele
ndérhyrjeje me géllim thjeshtimin e ligjérimit administrativ.

1) formén gjuhésore: leksikun dhe sintaksén: pra “shpérbérjen né njési
informuese, duke dalluar ato kryesoret nga dytésoret, gé mbéshtesin kryesoret;

2) logjikén e pérmbajtjes: ményra se si informacionet lidhen me njéri-
tjetrin dhe shkallén e ndryshme té qartésisé sé kétyre lidhjeve.?

Né fakt kjo nuk éshté sipérmarrje e lehté, sepse kérkon kohé, grupe
specialistésh, studime e burime pér té jetésuar té€ dhénat e rezultatet. Por miré
éshté té pérmendet fakti, gé nisma té tilla pér thjeshtimin e ligjérimit publik
tashmé kané vitet e tyre t€ jet€s né€ shtete t€ tjera “né€ favor t&€ thjeshtimit
gjuhésor, megenése pérdorimi i njé gjuhe té thjeshté dhe té garté ndihmon gé
gytetari té ndjehet mé i kuptuar, duke shmangur kontaktin e ashpér me
burokracing”?°, ndonése duhet theksuar, se sot publiku i gjeré bie né kontakt
me “burokratishten” edhe jashté fushés sé€ saj.

Kronikat gazetareske dhe televizive kané njé mbulim té€ vazhdueshém té
ligjérimit administrativ. | pérthithur né kété ményré, duket se ligjérimi
administrativ apo ai burokratik gézon simpatiné e fashave té gjéra té
popullsisé. Studiuesit e mbéshtesin kété duke e ilustruar me faktin se ky
ligjérim, “sé pari pérjetohet si gjuha e autoritetit, sé dyti vecorité e tij - toni,
prania, zéra té mencur — e béjné té duket njé ligjérim elegant, i kultivuar dhe i
mveshur me hirin e teknicitetit. Kjo dukuri éshté e theksuar né vecanti tek
folésit me njé kulturé jo shumé té larté, gé shohin né ligjérimin administrativ
nj€ model pér t’u imituar, pasi pér ta €shté e vetmja formé e shkruar me té
cilén vihen né kontakt, megenése nuk lexojné tregimtari, té pérditshmet, dhe
né ményré jo té drejtpérdrejté e identifikojné até mé gjuhén e kulturés”.”’

Ligjérimi administrativ zhvillohet pak, sigurisht mé pak se format e
tjera gjuhésore. Ndérkohé gé njé artikull gazete apo njé reklamé e sotme éshté
dukshém e ndryshme nga tekstet analoge té disa viteve mé paré, nuk mund té

" M. Viale, Studi e ricerche sul linguaggio amministrativo, f. 72-73.

% M. Viale, Studi e ricerche sul linguaggio amministrativo, f. 72-73.

% F, pellegrino, 1l tempo della scrittura, f. 60.

?’D. Fortis, 1l linguaggio amministrativo italiano, Revista de llengua i dret, 2005,
f. 57.

thuhet e njéjta gjé pér njé dekret ministerial, akt normativ, apo dekret
ministror.

Njé historik t& ndryshimit té ligjérimit administrativ ndér vite e ka béré
studiuesi Xh. Lloshi né librin e tij Stilistika e gjuhés shgipe dhe pragmatika
(2005). Ndér té tjera vihet né dukje rimarrja e njé leksiku té anuluar pérgjaté
diktaturés pér shkak té ngarkesés sé tij ideologjike. Do té ishte shumé
interesant vijimi i njé studimi, pér té paré se si né kohé ndryshimet kané gené
né varési t& humorit té administratés né fugi. Kjo ka krijuar edhe kulturén
administrative pérkatése e cila ka gjeneruar ményra té reja komunikimi dhe
marréveshjeje. Megjithaté éshté e réndésishme té vihet né dukje, se
pavarésisht disa aspekteve, té cilat Iéné akoma pér té déshiruar, réndési ka gé
sot “qytetari nuk shihet mé si i nénshtruar, por si klient”.2

